
NOAN’ANAVIY ENERGIYA MANBALARIDAN FOYDALANISHNING KELAJAK
ISTIQBOLLARI.

Qodirov Jobir Ro’zimamatovich, Bux DU
“Fizika-matematika” fakulteti tayanch doktoranti 

PhD qodirov.jobir@mail.ru 
Hakimova Sabina Shamsiddin qizi, Toshkent 

Irrigatsiya va qishloq xo’jaligini mexanizatsiyalash 
muhandislari institute Buxoro filiali asistenti

Annotatsiya: Sanoatning rivojlanishi, aholi sonining ortib borishi bilan bir qatorda turli enargiya 
manbalaridan, jumladan noan’anaviy enеrgiya manbalaridan samarali foydalanish borasida dunyo 
miqyosida keng miqyosda ilmiy tadqiqot ishlari olib borilmoqda.

Kalit so’zlar: quyosh, quyosh energiyasi, quyosh suv isitgichlari, quyosh konsentratorlari.

Bu ishlarning natijasi sifatida 2010 yilning oxiriga borib yirik avtokontsernlar elektrda 
yuradigan avtomobillar ishlab chiqarishni yo’lga qo’ygan bo’lsa, Isroilda ularni energiya bilan 
ta’minlovchi shoxobchalar qurish rejalashtirilgan. Avstraliya hukumati esa dunyoda eng yirik, 
quvvati 1000 megavattga teng quyosh elektrostantsiyasini barpo qilish rejasini oshkor qildi. 
Birgina Evrohududga kiruvchi davlatlar muqobil energotexnologiyalarni ishlab chiqarishga 
ketadigan xarajatlarni yiliga 8 milliard yevroga ko’paytirishni rejalashtirmoqda. AQShda 2008 
yilda ishga tushirilgan energetik qurilmalarning 40 foizini shamol stantsiyalari tashkil etganligi 
ahamiyatga molik.

Hozirgi paytda aholini toza ichimlik suvi bilan ta’minlash jahon miqyosidagi dolzarb 
masalalardan biri bo‘lmoqda. Jahonning 40 dan ortiq mamlakatlari toza ichimlik suviga bo‘lgan 
ehtiyoji faqat aholi uchungina emas, balki barcha sanoat korxonalari uchun ham kundalik 
hayotda talab qilinadi. 2005 yilda dengiz suvini chuchuklashtirish hajmi 7 milliard so’mni tashkil 
etgan bo’lsa, BMT ma’lumotlariga ko’ra 2025 yilda toza suv taqchilligi yiliga 2 trln m3 ga 
ko’payadi. Sho’rsizlantirilgan suvning asosiy iste’molchilari Yaqin sharq (umumiy hajmning 
70 foizi), Evropa (9,9 foiz), AQSh (7,4 foiz), Afrika (6,3 foiz) va Osiyo (5,8 foiz) dir. Sho‘r 
suvni chuchuk suvga aylantirish, undan talab va ehtiyoj uchun foydalanish Respublikamizning 
Qoraqalpog‘iston, Xorazm, Buxoro viloyatlarining bir qator tumanlari, shuningdek, Qashqadaryo 
va Surxondaryo viloyatlarining cho‘l zonalari uchun samarali foydalanish shu kunning dolzarb 
muammolaridandir. Ammo bu mintaqalarning aholisini toz ichimlik suvi bilan ta’minlashdagi 
muammolardan biri yerlik aholining kam qismi tarqoq, markazlashgan aholi punktlaridan uzoqda 
joylashgan bo‘lsa, ikkinchidan bunday aholi yashaydigan joylar markazlashgan suv va elektr 
ta’minotidan ham uzoqda joylashganligidir.

Bunday mintaqalardagi aholini toza ichimlik suvi bilan ta’minlashning muhim omillaridan 
biri sho‘r suvni chuchuk suvga aylantirib beradigan va qo‘shimcha yoqilg‘i-energiya talab 
etmaydigan quyosh suv chuchitgichlarini ishlab chiqish, joylarda sinovdan o‘tkazib joriy etishdir.

Mavjud qurilmalar va ularning ishlash metodlariga oid tahlillar shuni ko‘rsatadiki, suv 
chuchitgich qurilmalar odatda issiqlik metodi asosida ishlaydi. Ammo bunday qurilmalar ko‘p 
miqdordagi yoqilg‘i-energiya sarf etilishini talab qiladi. Toza suv olish muammosidan tashqari, 
yoqilg‘i-energiya resurslaridan foydalanishdagi muammolar ham asosiy o‘rin tutadi. Shu 
sababli, sho‘r suvni chuchuk suvga aylantirib beruvchi qurilmalar uchun noan’anaviy energiya 
manbalaridan biri bo‘lgan quyosh energiyasidan samarali foydalanishga to‘g‘ri keladi. Bu ishni 
amalga oshirishdagi asosiy maqsad -  optimal teplotexnik va ishlab chiqarishga joriy qilish 
jarayoni qulay, yengil, iqtisodiy jihatdan kamsarf bo‘lgan plyonkali parnik tipidagi quyosh suv 
chuchitgichining tajriba varianti loyihasini ishlab chiqish, qurish va sinovdan o‘tkazishdir. Bu 
qurilmada maksimal darajada sho‘r suvni qo‘shimcha quyosh kollektori yordamida issiqlik berish 
yo‘li bilan intensiv suv bug‘lanishini yuzaga keltirish va shu asosda qurilmaning samaradorligini 
oshirish nazarda tutiladi. Bunda quyidagi vazifalarni ketma-ket bajarishga to‘g‘ri keladi:

1. Qo‘shimcha isitgich priyomnikli parnik tipidagi quyosh suv chuchitgichining loyihasini 
ishlab chiqish va tajriba variantini qurib sinovdan o‘tkazish.

2. Qurilmaning teplotexnik va teplofizik xarakteristikasini o‘rganish, sho‘r suvni chuchitish 
jarayonidagi issiqlik almashinuvining hamda tiniq yuzada hosil bo‘ladigan tomchi qatlamidagi

massa almashinuvining samaradorlik darajasini aniqlash.
3. Geliosuvchuchitgichdagi issiqlik almashinuv jarayonlarini o‘rganish uchun matematik model 

ishlab chiqish va u bilan qo‘shimcha isitish kollektori yordamida qurilmaning samaradorligini 
oshirish hamda kondensatsiya hosil bo‘lish jarayonlarini muvofiqlashtirish.

4. Qo‘shimcha isitish kollektorli suv chuchitish qurilmasida sodir bo‘ladigan bug‘-havo, 
kondensatsiya massa almashinuvi jarayonida samarali issiqlik almashinuvini sonli usullarda 
hisoblash.

